
დანართი 

 

საკონკურსო დავალება #1 - მხატვრული ესსე თემაზე: „ჩემი თვალით დანახული ევროპული 

საქართველო“  

 

საქართველოს ევროკავშირთან ინტეგრაციის ამ მეტად მნიშვნელოვან ეტაპზე, სასურველია 

ჩვენმა მოზარდმა თანამემამულეებმა გააცნობიერონ საქართველოს ევროპული 

პერსპექტივები და სწორედ ამ ჭრილში იქნას წარმოდგენილი მხატვრული ესსეს 

შინაარსობრივი მხარე, რომელიც დაკავშირებული იქნება საქართველოს ევროპულ ოჯახში 

გაწევრიანების ისტორიულ პროცესებთან, ევროკავშირთან ინტეგრაციის გზაზე მიღწეულ 

წარმატებებთან. 

 

 

საკონკურსო დავალება 2 -  კალიგრაფიულად შესრულებული მცირე ზომის ტექსტი.  

 

ამ დავალების შესასრულებლად შერჩეულია ქართველი მწერლის და საზოგადო მოღვაწის, 

ილია ჭავჭავაძის გამონათქვამები საქართველოს ევროპული მომავლის შესახებ.  

კონკურსანტს შეუძლია ქვემოთ მოცემული ორი ტექსტიდან ერთ-ერთის შერჩევა და მისი 

კალიგრაფიულად გადაწერა. დავალების ამ ნაწილში სასურველია კონკურსანტებმა გამოავლინონ 

ინდივიდუალიზმი, საკუთარი ხედვა, სტილი და ფანტაზია. დავალების ამ ნაწილის შეფასებისას 

გადამწყვეტია კალიგრაფიული ოსტატობა და ნაწერის ფურცელზე სწორი განაწილება. 

 

კალიგრაფიულად შესასრულებელი მცირე ზომის ტექსტების ნიმუშები:  

 

1. „ჩვენს ქვეყანას ევროპული გამოცდილება, მეცნიერება და განათლება სჭირდება. ეს უნდა 

იყოს მისი თოფ-იარაღი..." 

2. “ისტორია და წარმატება – მარჯვესი, გამრჯესი, მხნესი და მერმისისათვის მებრძოლის 

კუთვნილია“.  

 

 

საკონკურსო დავალება 3 -  ნახატი თემაზე: „გამარჯვებებით ევროპისკენ!“ 

კონკურსანტებმა უნდა წარმოადგინონ საკუთარი ნახატი, სადაც მხატვრულად იქნება 

გადმოცემული საქართველოს მიერ მიღწეული წარმატებები ევროპასთან ინტეგრაციის გზაზე. 

თემატიკა შეიძლება მოიცავდეს ნებისმიერ სფეროს - პოლიტიკას, ეკონომიკას, კულტურას, სპორტს 

(მაგ. საქართველოს საფეხბურთო ნაკრების ისტორიულ გამარჯვებას, რამაც გზა გაუხსნა გუნდს 

ევროპის ჩემპიონატზე საასპარეზოდ), ყველა იმ მოვლენას, რამაც მნიშვნელოვნად შეუწყო ხელი იმ 

პროგრესს, რომელსაც ჩვენმა ქვეყანამ მიაღწია ევროკავშირის კანდიდატი ქვეყნის სტატუსის 

მოსაპოვებლად და შექმნა საფუძველი საბოლოო მიზნის მისაღწევად - საქართველოს ევროპულ 

ოჯახში დასამკვიდრებლად.  


